
GOUVÈNÈ CUOMO ANONSE YON AKÒ POU KENBE BILLS YO NAN BUFFALO 
 

Akò ki Siyen Jodi a gen ladan yon Kondisyon pou Pa Gen Demenajman; yon Fem Lokasyon Stad Diz 

Ane; Amelyorasyon nan Ralph Wilson Stadium; yon Gwoup Travay pou Eksplore Fiti Nouvo Stad la 

Gouvènè Andrew M. Cuomo te anonse jodi a Buffalo Bills yo pran angajman pou yo rete nan Western 

New York pou omwen sèt lane kap vini yo. 
 

Akò Gouvènè a, Buffalo Bills yo, ak Konte Eri te siyen an gen ladan yon angajman Bills yo pran pou yo 

rete nan Buffalo pandan omwen set lane kap vini yo, epi $130 milyon nan modènizasyon Ralph Wilson 

Stadium. Akò a te gen ladan tou kreyasyon yon Gwoup Travay ak yon Fon pou Nouvo Stad la pou 

eksplore posiblite pou kontwi yon fiti nouvo stad spò pwofesyonel nan Western New York.  
 

“Buffalo Bills yo se pwen santral pati kiltirèl, ekonomik ak tout pati Lwès Eta New York, epi eta a pa janm 

fayi nan angajman nou pou kenbe Bills yo kòm yon pati dinamik kominote Buffalo a,” te di Gouvènè 

Cuomo. “Avèk yon piblik fanatik divèsifye, pasyone, dinamik, menm jan ak tout ekip spò pwofesyonèl 

nan peyi a, Buffalo Bills yo reprezante plizyè santenn milyon dola nan avantaj ekonomik ak tou nan 

plizyè santenn djòb nan Western New York, epi jodi a se yon viktwa majè pou tout eta nou an. Akò sa 

garanti Bills yo ap rete kote ki se pa yo a, isit nan New York, pandan lap pwoteje tou dola kontribiyab yo 

epi devlope yon vizyon alontèm pou prezans pèmanan ekip la nan Buffalo. Mwen felisite lidèship Bills 

yo, patenè NFL nou yo, pwoprietè Stad la, ak otorite Konte a pou gwo travay yo pou rive jwenn akò sa.” 
 

Men tem akò a: 

• Angajman pou Rete nan Buffalo: Selon akò a, Bills yo angaje yo legalman pou rete nan kote yo 

ye aktyèlman pou omwen sèt lane kap vini yo, san konside kimoun ki pwopriyetè.  

• Fèm Lokasyon Nouvo Stad: Bills yo siyen yon nouvo fèm 10 lane ak Ralph Wilson Stadium 

• Amelyorasyon nan Stad la: Akò a gen ladan $130 milyon pou modènizasyon Ralph Wilson 

Stadium ki pral amelyore eksperyans fanatik yo. Bills yo pral kontribiye gwo anpil - $35 milyon - 

nan amelyorasyon enstalasyon Stad la. Eta pral kontribiye pou $54 milyon epi konte a pral 

kontribiye pou $41 milyon. Men kèk nan amelyorasyon ki pral pote nan stad la:  

o Enstalasyon nouvo teknoloji nan tout bilding lan pou amelyore eksperyans jeneral 

fanatik yo. Sa pral gen ladan nouvo ekran videyo nan pwent lès stad la. 

o Kreyasyon yon nouvo plaza nan pwent lwès, kap gen ladan yon nouvo boutik pou ekip 

ak pot antre ki amelyore. 

o Eksperyans konsesyon renove epi agrandi pou tout fanatik yo.  

• Gwoup Travay ak Fon pou Stad la: Akò a kreye yon Gwoup Travay pou Nouvo Stad la ki pral 

gen ladan reprezantan Bills yo, Konte a ak Eta a pou eksplore posiblite pou konstriksyon yon 

nouvo stad alvni. Ako a gen tou ladan yon fon pou devlopman ak planifikasyon fiti.  

Konte a ak Koporasyon Stad Konte Eri a pral kenbe nivo aktyèl sipò pou sèten depans an 

rapò ak stad la, ameylorasyon enstalsyon anyèl ak fon woulman. Fèm lokasyon Stad la 

ak lòt dokiman pral finalize nan semenn kap vini yo epi remèt bay NFL pou apwobasyon. 

Finansman eta a ak konte a dwe jwenn apwobasyon atravè pwosesis lejislatif la. 

Amelyorasyon nan stad la pral kòmanse nan lane 2013.  

 

Russ Brandon, Direktè Egzekitif Buffalo Bills yo, te di konsa, “nou isit la jodi a paske Mesye Wilson, 

Gouvènè Cuomo ak Chèf Konte a, Poloncarz, chak jou, te te bay staf yo misyon pou reyalize sa. Anplis sa, 

Komisè Goodell konprann kominote nou an, santi pasyon fanatik nou yo epi te travay ak Gouvènè a pou 

ede rive nan antant sa. Epi jodi a se yon lòt bèl egzanp devouman Mesye Wilson pou akouche 

konsesyon. Envestisman an, pandan li gwo anpil, modès pa rapò ak konstwiksyon yon nouvo stad ouben 

angajman nan gwo travay modènizasyon, pi piti anpil pase sa enterè sèlman te ka ye sou yon nouvo stad 

pandan dire akò a. Nou pa ka tann pou egzekite plan sa epi pou reyini ak Gouvènè Cuomo ak Chèf Konte 

Poloncarz pandan nap vanse vè yon vizyon pataje pou fiti Buffalo Bills ki ale pi lwen pase dire akò sa.” 
 

Chèf Konte Erie Mark Poloncarz te di konsa, “Depi premye jou a, yon gwo priyorite administrasyon m lan 

se negosye bon fèm lokasyon an pou kontribiyab lokal ak eta a, Bills yo ak fanatik yo. Jodi a mwen fyè 

pou di nou reyalize objektif sa. Onon tout ekip negosyasyon konte Erie a, mwen remèsye òganizasyon 

Bills yo ak Mesye Wilson ak Gouvènè Cuomo ak ekip li a pou tout gwo travay yo nan fè fèm lokasyon sa, 

epi pou prezans yo isit la pou ofri kado Nwèl sa byen bonè bay fanatik Bills yo tout kote. Mwen vle 

remèsye spesyalman Chèf Adjwen Konte Rich Tobe pou kantite lè san konte li pase pou mennen 

negosyasyon yo pou Konte a. Nou tout gen anpil rekonesans anvè li pou travay li yo. Nouvo fèm 

lokasyon sa garanti Bills yo kontinye rete yon pati nan kominote nou an pou dis lane kap vini yo epi 

prepare tou pou avni yon nouvo stad pou bay garanti Bills yo ap rete nan Buffalo pou anpil ane ankò. 

Tout moun te konprann reyalite ekonomik kominote nou an ap viv kounye a, se pou sa nou te devlope 

yon plan amelyorasyon enstalsyon mwen chè pou envesti $130 milyon nan stad Ralph Wilson pandan 

anpil nan ane kap vini yo, pa plis pase $200 million ki te diskite anvan, epi ki gen ladan yon envestisman 

$35 milyon kap soti nan oganizasyon Bills yo. Anplis sa, Bills yo pral montre kominote nou yo menm 

lwayote fanatik yo te montre yo pandan plis pase 50 lane atravè akseptasyon kondisyon pou yo pa 

demenaje a ki se prèv angajman yo pou rete isit kounye a ak alavni. Bills yo pa sèlman yon motè pou 

ekonomi rejyonal ak binasyonal nou an, men tou yo enpotan pou kominote nou an. Ankò yon fwa, nou 

di tout patnè nou yo mèsi pou finalizasyon akò sa epi nou swete tout moun pase bònn fèt.” 

